
KEPUTUSAN MAJLIS FATWA NEGERI SABAH MENGENAI “AJARAN MHD 

MOHIB KHOULI NAZEM” 

  

Muzakarah Majlis Fatwa Negeri Sabah Bil. 1/2025 telah bersidang pada 14-16 Mei 2025 bersamaan dengan 

16-18 Zulkaedah 1446H bertempat di Le Meridien Hotel Kota Kinabalu, Sabah bagi membincangkan mengenai 

“Ajaran Mhd Mohib Khouli Nazem” dan telah bersetuju untuk menyiarkannya dalam Warta Kerajaan Negeri 

Sabah bahawa: 

  

1. Ajaran yang dibawa oleh Mhd Mohib Khouli Nazem adalah sesat dan menyeleweng daripada akidah 

Islamiah, syariah dan akhlak serta bercanggah dengan pegangan Ahli Sunnah Waljamaah. 

  

2. Antara ciri-ciri penyelewengan yang dinyatakan oleh Mhd Mohib Khouli Nazem adalah: 

  

i. mendakwa bahawa Allah SWT harus mempunyai anak; 

  

ii. mendakwa bahawa Allah SWT seolah-olah mempunyai sifat dan jisim yang yang sama seperti 

mahkluk; 

  

iii. menyesatkan pegangan Ahli Sunnah Waljamaah yang berpegang kepada manhaj al-Asyairah dan al-

Maturidiah dalam mentakwil ayat sifat Allah SWT seperti Istiwa, Wajh, Yad dan seumpamanya sebagai 

sesat sebagaimana ajaran Muktazilah dan Jahmiyyah; 

  

iv. mendakwa bahawa akidah al-Asyairah telah terkeluar daripada ajaran agama Islam sebenar; 

. 

ENAKMEN FATWA 2004 - (samb.) 

i. mendakwa bahawa akidah para ulama Ahli Sunnah Waljamaah seperti Imam Al-Ash’ari, Imam al-

Syahrastani, Imam al-Ghazali, Imam Fakhruddin al-Razi, Imam Izzuddin Ibn Abd al-Salam dan Imam 

al-Nawawi mempunyai pegangan yang sama dengan akidah golongan Jahmiyyah yang sesat; 

  

ii. mendakwa bahawa Imam Abu Hanifah mati dalam keadaan kekufuran; dan 

  

iv. mendakwa bahawa tidak sah solat di belakang imam yang berpegang dengan akidah al-Asyairah. 

Sekiranya solat Jumaat di belakang imam yang bermazhab al-Asyairah maka solatnya hendaklah diulang 

dengan solat Zuhur. 

  

1. Mana-mana orang Islam secara individu atau berkumpulan melalui pertubuhan, persatuan, syarikat dan 

seumpamanya sama ada berdaftar atau tidak: 

  

i. hendaklah menjauhi ajaran, pegangan dan fahaman sebagaimana yang dinyatakan dalam perenggan 1 dan 

dilarang berpegang kepadanya, mempercayai, mengajar, menyebarkan, mengamalkan atau menjadi 

pengikutnya. 

  

ii. tidak boleh memiliki, menyimpan, menjual, memuat naik, memuat turun, menyebarkan, mengedarkan, 

menggantungkan atau menerbitkan apa-apa poster, buku, majalah, risalah atau apa-apa bahan bacaan lain 

sama ada dicetak, ditaip, ditulis tangan atau dikeluarkan dalam apa-apa bentuk keluaran atau ulang cetak, 

termasuklah apa-apa rakaman audio, rakaman visual, laman sesawang, bahan kecerdasan buatan (AI), 

media cetak atau media elektronik yang mengandungi ajaran, pegangan dan fahaman sebagaimana yang 

dinyatakan dalam perenggan 1. Larangan ini hendaklah dibaca selaras dengan tafsiran mana-mana undang-

undang yang berkuat kuasa. 

  

iii. dilarang daripada bersubahat melakukan mana-mana perkara dalam perenggan 2. 

  

2. Mana-mana orang Islam yang mengamalkan ajaran ini atau yang seumpama dengannya wajib bertaubat kepada 

Allah SWT dan meninggalkan ajaran tersebut dengan segera. 

  

3. Mana-mana orang Islam sama ada secara individu atau berkumpulan yang terlibat dengan perkara di atas adalah 

melakukan suatu kesalahan dan boleh diambil tindakan di bawah Enakmen Kesalahan Jenayah Syariah 1995 

atau mana-mana undang-undang lain yang berkuat kuasa di Negeri Sabah. 

  

  
  SS. DATUK USTAZ HAJI BUNGSU @ AZIZ BIN HAJI JAAFAR, 

      Mufti Kerajaan Negeri Sabah  

     Merangkap Pengerusi Majlis Fatwa Negeri Sabah. 


